
Í morgin leygardagin HITalag

avfall

lufttrýstið

Petur Skeel 
Jacobsen 
greiðir frá 
um veðrið

fríggjadagin

VESTFALLSKYRRINDI
6. mai	  Mánin næstur jørðini
12. mai	  Seinna kvarter
19. mai	  Mánin longst frá jørðini
21. mai	  Tendring

Lot til andøvsgul av norði og 
yvirhøvur turt og sólglottar. 
Hitin millum 1 og 4 stig.

Lot av ymsum ættum og 
yvirhøvur turt og sólglottar. 
Hitin millum 2 og 5 stig.

Lot av ymsum ættum, 
seinnapartin frískar hann 
vindin av suðri. Yvirhøvur 
turt og sólglottar og hitin 
millum 3 og 6 stig. 

Veðrið sunnudagin og 
mánadagin:
Lot av ymsum ættum, 
mánadagin frískar hann 
vindinn av landnyrðingi.  
Yvirhøvur turt og sólglottar 
og hitin millum 4 og 8 stig.

Síðstu nátt:
Eitt hátrýst, 1030 hPa. yvir Grønlandsfjørðinum 
breiðir seg hendavegin. 

Komandi nátt:
Hátrýstið í útsynning úr Íslandi viknar nakað, meðan 
ein hátrýstryggur til Føroya stendur mestsum í stað.      

Eldradagur 
í Fuglafirði
Leygardagin hittast 
pensjónistar í hópatali til 
ein serstakan eldradag 
í Mentanarhúsinum í 
Fuglafirði. Talan er um 
pensjónistar sum eru limir 
í einum felagi, eins væl og 
teir sum ikki enn eru tað.

Dagurin byrjar 
við einum góðum 
morgunmatarborði, har 
forkvinnan í eldrafelagnum 
Borgin, Rosmunda Eldevig 
Jensen bjóðar vælkomin. 
Eftir tað flytir borgarstjórin 
í Fuglafirði, Sigurd 
Simonsen fram røðu.

Klokkan 10 er næsta 
punkt á skránni, tá 
manskórið Vega fer at 
syngja, og Frits Johannesen 
verður gestarøðari.

Eftir hetta verður 
farið ein túr í býin. Vitjað 
verður á bókasavninum, 
Høvdahúsinum og í 
Piddasa Handli, har Petur 
Martin Petersen greiðir frá.

Klokkan 13 verður 
so tann stóri døgverðin, 
har Fuglafjarðar Sangkór 
fer at krúddra løtuna við 
sangi. Á skránni er eisini 
lutaseðlasøla, sangur 
og prát, har Poul Jakku 
fer at undirhalda við 
harmonikuspæli sínum.

Seinasta punktið á 
Eldradegnum 2012 eigur 
Arne Thorsteinsson, sum 
endar dagin.

Danskt kór 
syngur við 
føroyska 
guds­
tænastu
Tað er ikki á hvørjum 
halgidegi, at ein hevur 
kórvitjan til eina 
gudstænastu í Havnar 
kirkju.

Hetta er kortini júst 
tað sum fer at henda 
við gudstænastuna í 
morgin, sum er Kristi 
Himmalsferðardagur.

Við hesa 
gudstænastuna fer 
nevniliga danski 
vokalbólkurin Kolorit 
at syngja. Hetta er 
eitt blandað kór, hvørs 
kórleiðari er Niels 
Græsholm, og sum vitjar í 
Føroyum í hesum døgum. 
Tey syngja lívligan, lættan 
og rútmiskan kórtónleik og 
eisini sálmasang.

Tað verður annars 
Sonja Klein sum 
fer at prædika við 
gudstænastuna, sum 
byrjar klokkan 11.

Leggjast kann 
aftrat, at gudstænastan 
verður tikin upp og víst í  
Kringvarpinum.

Orð/mynd: Snorri Brend

Tað er Teologisk Pædagogisk 
Center í Løgumkloster sum 
skipaði fyri hesum skeiði, 
í samstarvi við Felagið fyri 
kirkjuráðslimir og Presta­
felag Føroya.

Skeiðið vendi sær serliga 
til kirkjuráðslimir og kirkju­
tænarar. Skeiðshaldarar 
vóru donsku Gertrud Yde 
Iversen og Kirsten Nielsen. 
Samskipari í Føroyum er 
Theodor Eli Dam Olsen, 
prestur í Kvívík.

Eitt av evnunum á skeiði­
num var tað, tey nevna 
myndamálið í Bíbliuni. Her 
verður spurningurin sett­
ur um Gud sum faðir, eina 
móður, eina leyvu, eina ørn, 
ein kelda við vatni ella log­
andi eldur.

Luttakararnir fingu 
somuleiðis at vita, hví tey 
fýra evangeli’ini byrja so 
ymiskt, og hvussu teir fýra 
evangelistarnir hvør á sín 

hátt greiða frá seinastu tíðini 
í Jesu lívi.

Umframt onnur evni úr 
Nýggja Testamenti varð 
eisini tosað nógv um Gamla 
Testamenti. Her var áhuga­

verdi spurningurin umrødd­
ur, hví kirkjan hevur eina 
bók, har so nógv snýr seg um 
harðskap, kríggj og autoriter­
ar gudsmyndir.

Um 25 fólk vóru á skeiði­

num, bæði deknar, kirkju­
ráðslimir og onnur áhugað. 
Felags fyri øll var í øllum 
førum, at tey høvdu fingið 
nógv nýtt at vita um Bíbliu­
na – og sum ein teirra tók 

til: - Hetta skeiðið var ein 
“eye-opener” til víðari bíbliu­
lestur!

snorri@sosialurin.fo

Gav íblástur til víðari lestur
Leygardagin í farnu viku var Hoyvíkar kirkja karmur um eitt skeið 
í bíbliulestri. Eitt av evnunum var, hvussu ein lesur Bíbliuna í dag, 
og hvussu ein hevur lisið Bíbliuna upp gjøgnum tíðirnar


